
Ո՞ր ընկերությունները կարող են դիմել այս դրամաշնորհային ծրագրին։

Դրամաշնորհային ծրագիրը բաց է արտադրության կամ սպասարկման ոլորտում 
(բացառությամբ՝ զբոսաշրջության, տեխնոլոգիայի, գյուղատնտեսության և առևտրի ոլորտների) 
գործունեություն իրականացնող բոլոր գերփոքր, փոքր կամ միջին չափի ոչ տեխնոլոգիական 
ընկերությունների համար: 

Գերփոքր ձեռնարկություն. առևտրային կազմակերպություններ և անհատ ձեռնարկատերեր, 
որոնց աշխատողների միջին ցուցակային թվաքանակը կազմում է մինչև 10 մարդ, իսկ նախորդ 
տարվա գործունեությունից ստացված հասույթը կամ նախորդ տարեվերջի դրությամբ 
ակտիվների հաշվեկշռային արժեքը չի գերազանցում 100 մլն դրամը.

Փոքր ձեռնարկություն. առևտրային կազմակերպություններ և անհատ ձեռնարկատերեր, 
որոնց աշխատողների միջին ցուցակային թվաքանակը կազմում է մինչև 50 մարդ, իսկ նախորդ 
տարվա գործունեությունից ստացված հասույթը կամ նախորդ տարեվերջի դրությամբ 
ակտիվների հաշվեկշռային արժեքը չի գերազանցում 500 մլն դրամը.

Միջին ձեռնարկություն. առևտրային կազմակերպություններ և անհատ ձեռնարկատերեր, 
որոնց աշխատողների միջին ցուցակային թվաքանակը կազմում է մինչև 250 մարդ, իսկ նախորդ 
տարվա գործունեությունից ստացված հասույթը կամ նախորդ տարեվերջի դրությամբ 
ակտիվների հաշվեկշռային արժեքը չի գերազանցում համապատասխանաբար 1500 և 1000 մլն 
դրամը:

Կարո՞ղ է հասարակական կազմակերպությունը դիմել դրամաշնորհային ծրագրին։

Դրամաշնորհային ծրագրին իրավասու են դիմել ՀՀ-ում գրանցված այն ընկերությունները, որոնք 
իրավաբանական անձի կարգավիճակ ունեն: Հասարակական կազմակերպությունները 
ներառված չեն: 

Կարո՞ղ են անհատ ձեռնարկատերերը դիմել դրամաշնորհային ծրագրին։

Ինչպես նշված է «Դիմորդների ձեռնարկում», այս դրամաշնորհին կարող են դիմել այն 
ընկերությունները, որոնք Հայաստանի Հանրապետությունում գրանցված են որպես 
իրավաբանական անձ ( էջ՝ 5): 

ՀՀ քաղաքացիական օրենսգրքի հոդված 26.2-ի և հոդված 50-ի համաձայն՝ անհատ 
ձեռնարկատերը (ԱՁ) իրավաբանական անձ չի համարվում: Թեև որպես ԱՁ՝ դուք ՀՎՀՀ ունեք և 
կարող եք ձեռնարկատիրական գործունեություն իրականացնել, սակայն դա Ձեզ 
իրավաբանական անձի կարգավիճակ չի տալիս, քանի որ պատասխանատվությունների 
շրջանակի համար գործում են օրենքով սահմանված հետևյալ տարբերությունները.

«Անհատ ձեռնարկատիրոջ մասին» ՀՀ օրենք
Հոդված 9. Անհատ ձեռնարկատիրոջ պատասխանատվությունը
Անհատ ձեռնարկատերն իր պարտավորությունների համար պատասխանատու է իրեն 
պատկանող գույքով, բացառությամբ այն գույքի, որի վրա, օրենքին համապատասխան, 
բռնագանձում չի տարածվում:

Իրավաբանական անձ (ՀՀ քաղ. օրենսգիրք)
Հոդված 60. Իրավաբանական անձի պատասխանատվությունը
1. Իրավաբանական անձն իր պարտավորությունների համար պատասխանատու է իրեն 
պատկանող ամբողջ գույքով, բացառությամբ սույն օրենսգրքով նախատեսված դեպքերի:



Ինչպես նշված է «Դիմորդների ձեռնարկում», դրամաշնորհի գումարը չպետք է 
փոխանցվի երրորդ անձանց։ Այդ դեպքում կարո՞ղ է կազմակերպությունը որոշակի 
ծառայություններ ստանալ այլ ընկերությունից, այլ ոչ թե իր աշխատողների 
միջոցով:

Այո՛, կարող է: «Դիմորդների ձեռնարկի» 7-րդ էջում նշված պահանջը, ըստ որի՝ «Դրամաշնորհ 
ստացողները իրավունք չունեն ստացված միջոցները կամ դրա մի մասը փոխանցել այլ կողմերի», 
պետք է մեկնաբանել հետևյալ կերպ. «Դրամաշնորհ ստացած ընկերությունն իրավասու չէ այդ 
գումարը տրամադրել երրորդ կողմին՝ որպես փոխառություն կամ դրամաշնորհ: Գումարը պետք է 
օգտագործվի միայն առաջարկված նորարարության իրագործման, օրինակ՝ ապրանքների կամ 
ծառայությունների ձեռքբերման նպատակով:

Կազմակերպությունն իրավասո՞ւ է դիմել դրամաշնորհային ծրագրին, եթե այն 
գործում է վերամշակող արդյունաբերության ոլորտում։

Այո՛: Դրամաշնորհային ծրագիրը բաց է բոլոր ոչ տեխնոլոգիական ոլորտներում գործունեություն 
իրականացնող գերփոքր, փոքր և միջին ձեռնարկությունների համար (բացառությամբ 
զբոսաշրջության, գյուղատնտեսության և առևտրի ոլորտների): 
Առավել մանրամասն տեղեկությունների համար կարող եք ծանոթանալ «Դիմորդների 
ձեռնարկին»՝ https://armacad.info/images/2015/02/GIZ%20Armenia/2020/Ju-
ly/Innovation%20for%20Economic%20Recovery/ARM_Applicants-manual_RGB.pdf-c2939.pdf , որտեղ 
հանգամանորեն նկարագրված է դիմելու գործընթացը:

Դրամաշնորհի փաթեթ-առաջարկը կարող եք ներկայացնել հայերեն, կամ անգլերեն: 
Թարգմանության կարիք չկա:

Ոչ, ցավոք, նման աջակցություն չենք տրամադրում:

Հայտաթերթիկները լրացնելու ընթացքում կարո՞ղ ենք ծրագրի աջակցությունն 
ակնկալել:

Եթե առաջարկը հայերեն ենք պատրաստում, ապա պե՞տք է այն նաև անգլերեն 
թարգմանել:


